დანართი №1
აჭარის ავტონომიური რესპუბლიკის ფინანსთა და ეკონომიკის სამინისტროში საჯარო მოსამსახურეთა მიერ ზეგანაკვეთური სამუშაოს ან/და დამატებითი ფუნქციების შესრულებისათვის, მათ შორის ღამის საათებში და დასვენების/უქმე დღეს 

საქმიანობისთვის სახელფასო დანამატის ანაზღაურების წესი
მუხლი 1. რეგულირების სფერო
1. „აჭარის ავტონომიური რესპუბლიკის ფინანსთა და ეკონომიკის სამინისტროში საჯარო მოსამსახურეთა მიერ ზეგანაკვეთური სამუშაოს ან/და დამატებითი ფუნქციების შესრულებისათვის, მათ შორის ღამის საათებში და დასვენების/უქმე დღეს საქმიანობისთვის სახელფასო დანამატის ანაზღაურების წესი“ (შემდგომში – წესი) განსაზღვრავს აჭარის ფინანსთა და ეკონომიკის სამინისტროში (შემდგომში – სამინისტრო) საჯარო მოსამსახურის მიერ ზეგანაკვეთური სამუშაოს ან/და დამატებითი ფუნქციების შესრულებისათვის, მათ შორის ღამის საათებში და დასვენების/უქმე დღეს საქმიანობისთვის „საჯარო სამსახურის შესახებ” და „საჯარო დაწესებულებაში შრომის ანაზღაურების შესახებ” საქართველოს კანონებით გათვალისწინებული სახელფასო დანამატის ანაზღაურების წესს.

2. წინამდებარე წესი ვრცელდება სამინისტროში დასაქმებულ პროფესიულ საჯარო მოხელეზე (შემდგომში – მოხელე), ადმინისტრაციული და შრომითი ხელშეკრულებით დასაქმებულ პირებზე.
მუხლი 2. ტერმინთა განმარტება
ამ წესის მიზნებისათვის ქვემოთ მოცემულ ტერმინებს აქვს შემდეგი მნიშვნელობა: 

ა) ზეგანაკვეთური სამუშაო – სამუშაოს შესრულება დროის იმ მონაკვეთში, რომლის ხანგრძლივობა აღემატება კვირაში 40 საათს;
ბ) ღამის საათებში მუშაობა – სამუშაო, რომელსაც სამინისტროში დასაქმებული პირი ასრულებს 22:00 საათიდან 06:00 საათამდე და რომლის ხანგრძლივობა არ აღემატება 7 საათს; 

გ) დასვენების/უქმე დღე – საქართველოს ორგანული კანონით „საქართველოს შრომის კოდექსი“ განსაზღვრული დასვენების/უქმე დღე.
3. ზეგანაკვეთური სამუშაოს ან/და დამატებითი ფუნქციების შესრულებისათვის, მათ შორის ღამის საათებში და დასვენების/უქმე დღეს საქმიანობის შესრულების საფუძველი და სახელფასო დანამატის ანაზღაურების წესი
1. მოხელეს, ადმინისტრაციული და შრომითი ხელშეკრულებით დასაქმებულ პირს ზეგანაკვეთური სამუშაოს ან/და დამატებითი ფუნქციების შესრულებისათვის, მათ შორის ღამის საათებში და დასვენების/უქმე დღეს საქმიანობისთვის ეძლევათ სახელფასო დანამატი სამინისტროს აპარატის ბიუჯეტით დადგენილი შრომის ანაზღაურების ფონდში არსებული რესურსის შესაბამისად ან ზეგანაკვეთური სამუშაოს პროპორციული დამატებითი დასვენების დრო.

2.
 ზეგანაკვეთური სამუშაოს შესრულების შესახებ საჯარო მოსამსახურე წერილობით დავალებას იღებს ხელმძღვანელი პირისგან (დაწესებულების ხელმძღვანელთან შეთანხმებით). დავალება უნდა შეიცავდეს დასაბუთებას ზეგანაკვეთური სამუშაოს შესრულების აუცილებლობის შესახებ.

3. ხელმძღვანელის მიერ გაცემული დავალების დადასტურება/აღიარება ხდება „ზეგანაკვეთური სამუშაოს შესრულების ტაბელის“ (დანართი №2) შევსებით და ხელმოწერით. აღნიშნული ფორმის მიღება ხელმძღვანელ პირებს შეუძლიათ ადამიანური რესურსების მართვაზე პასუხისმგებელ სტრუქტურულ ერთეულში. შევსებული ფორმა დოკუმენტბრუნვის ელექტრონული პროგრამის მეშვეობით წარედგინება აჭარის ავტონომიური რესპუბლიკის ფინანსთა და ეკონომიკის მინისტრს (შემდგომში – მინისტრი), შესაბამისი დასაბუთებით. 

4. შესრულებული ზეგანაკვეთური სამუშაოსათვის პირს მიეცემა სახელფასო დანამატი, ყოველი ზეგანაკვეთურად ნამუშევარი საათისათვის ყოველთვიური თანამდებობრივი სარგოს 1%-ის ოდენობით, ხოლო ღამის საათებში და დასვენების/უქმე დღეს საქმიანობისათვის ყოველი ფაქტობრივად ნამუშევარი საათისათვის ყოველთვიური თანამდებობრივი სარგოს 2%-ის ოდენობით.

5. მოხელის სამუშაო დრო, ზეგანაკვეთური სამუშაოს ჩათვლით, არ უნდა აღემატებოდეს კვირაში 48 საათს.

6. ზეგანაკვეთური სამუშაოს, მათ შორის ღამის საათებში და დასვენების/უქმე დღეს საქმიანობისთვის სახელფასო დანამატის ანაზღაურება ხდება მხოლოდ მინისტრის თანხმობით, შესაბამისი ინდივიდუალური ადმინისტრაციულ-სამართლებრივი აქტის საფუძველზე.

7. დამატებითი ფუნქციების შესრულებისთვის (თანამშრომლის მიერ დროებით არმყოფი პირის ფუნქციების შესრულება თავისი სამსახურებრივი მოვალეობის შესრულებისგან გათავისუფლების გარეშე) სახელფასო დანამატი გაიცემა მინისტრის ინდივიდუალური ადმინისტრაციულ-სამართლებრივი აქტის საფუძველზე, კანონმდებლობით გათვალისწინებული ზღვრული ოდენობების გათვალისწინებით.
მუხლი 4. სახელფასო დანამატის საერთო ოდენობა
 სახელფასო დანამატის საერთო ოდენობა განისაზღვრება ,,საჯარო დაწესებულებაში შრომის ანაზღაურების შესახებ“ საქართველოს კანონის 26-ე მუხლის მიხედვით.
